
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ 10-Ի N 735-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 33-րդ, 34-րդ և 36-րդ հոդվածները` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2013 թվականի հուլիսի 10-ի «Անհատույց օգտագործման իրավունքով գույք հանձնելու և անհատույց օգտագործման պայմանագրում փոփոխություն կատարելու թույլտվություն տալու մասին» N 735-Ա որոշման (այսուհետ՝ Որոշում) մեջ կատարել հետևյալ փոփոխությունները.
1) 1-ին կետում ««Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին» բառերը փոխարինել «Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեին» բառերով, 
2) 2-րդ կետում ««Հայաստանի Հանրապետության կառավարությանն առընթեր պետական գույքի կառավարման վարչության պետին» բառերը փոխարինել «Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեի նախագահին» բառերով, 
3) 3-րդ կետում ««Հայաստանի Հանրապետության կառավարությանն առընթեր պետական գույքի կառավարման վարչությանը» բառերը փոխարինել «Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեին» բառերով,
4) 1-ին կետում «Արշակունյաց 2ա հասցեում գտնվող շենքից 5 տարի» բառերը փոխարինել «Արշակունյաց 4 հասցեում գտնվող շենքից 10 տարի» բառերով,
  5) Ուժը կորցրած ճանաչել Որոշման հավելվածի 2-րդ կետը։
2. Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեի նախագահին՝ քառամսյա ժամկետում «Ուկրաինա» Հայաստանի ուկրաինացիների ֆեդերացիա» հասարակական կազմակերպության, ««ՌյաԹազա» թերթի խմբագրություն» սահմանափակ պատասխանատվությամբ ընկերության և «Հայաստանի քրդական ազգային խորհուրդ» հասարակական կազմակերպության (այսուհետ՝ Կազմակերպություններ) հետ կնքել համապատասխանաբար 2013 թվականի սեպտեմբերի 17-ին կնքված ոչ բնակելի տարածքի անհատույց օգտագործման N141/0013, 2013 թվականի օգոստոսի 26-ին կնքված ոչ բնակելի տարածքի անհատույց օգտագործման N130/0013, 2013 թվականի սեպտեմբերի 26-ին կնքված ոչ բնակելի տարածքի անհատույց օգտագործման N145/0013 պայմանագրերում սույն որոշումից բխող փոփոխություններ կատարելու մասին համաձայնագրեր (այսուհետ՝ համաձայնագրեր)՝ դրանցում նախատեսելով, որ համաձայնագրերի նոտարական վավերացման և համաձայնագրերից ծագող գույքային իրավունքների պետական գրանցման ծախսերը ենթակա են իրականացման Կազմակերպությունների միջոցների հաշվին:
ՀԻՄՆԱՎՈՐՈՒՄ
«Հայաստանի Հանրապետության կառավարության 2013 թվականի հուլիսի 10-ի N 735-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ
Համաձայն ՀՀ կառավարության 10.07.2013թ. N 735-Ա որոշման՝ Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեին ամրացված՝ Երևան քաղաքի Արշակունյաց 2ա (ներկայումս՝ Արշակունյաց 4) հասցեում գտնվող շենքից 5 տարի ժամկետով անհատույց օգտագործման իրավունքով տարածքներ են տրամադրվել Հայաստանի Հանրապետությունում ազգային փոքրամասնություններին ներկայացնող կազմակերպություններին (այսուհետ` կազմակերպություններ)` «Ուկրաինա» Հայաստանի ուկրաինացիների ֆեդերացիա» հասարակական կազմակերպությանը, «Եզդիների ձայն» թերթի խմբագրություն» սահմանափակ պատասխանատվությամբ ընկերությանը, ««ՌյաԹազա» թերթի խմբագրություն» սահմանափակ պատասխանատվությամբ ընկերությանը, «Հայաստանի քրդական ազգային խորհուրդ» հասարակական կազմակերպությանը:
««Եզդիների ձայն» թերթի խմբագրություն» սահմանափակ պատասխանատվությամբ ընկերության դիմումի հիմքով ««Եզդիների ձայն» թերթի խմբագրություն» ՍՊԸ-ի հետ 15.08.2013թ. կնքված ք. Երևան, Արշակունյաց 4 հասցեում գտնվող շենքի 12-րդ հարկի 19.5 ք.մ մակերեսով տարածքի անհատույց օգտագործման թիվ 120/0013 պայմանագրից ծագող օգտագործման իրավունքը դադարեցվել է՝ ՀՀ կադաստրի կոմիտեի 23.11.2020 թվականի թիվ N ԱՏ-23112020-01-0197 տեղեկանքի համաձայն։

 Հաշվի առնելով, որ 2018 թվականին լրացել էր Որոշմամբ սահմանված ժամկետը, նշված կազմակերպությունները համապատասխան գրություններով դիմել էին Պետական գույքի կառավարման կոմիտե՝ անհատույց օգտագործման պայմանագրերի ժամկետը ևս 5 տարով երկարաձգելու խնդրանքով: 
Պետական գույքի կառավարման կոմիտեի կողմից դեռևս 2019 թվականին մշակվել էր կազմակերպությունների հետ կնքված ոչ բնակելի տարածքների անհատույց օգտագործման պայմանագրերի ժամկետի երկարաձգման վերաբերյալ «Հայաստանի Հանրապետության կառավարության 2013 թվականի հուլիսի 10-ի N 735-Ա որոշման մեջ փոփոխություն կատարելու մասին» ՀՀ կառավարության որոշման նախագիծը, որը հետ էր վերադարձվել ՀՀ վարչապետի աշխատակազմի կողմից՝ ՀՀ կառավարության 17.02.2011թ. թիվ 304-Ն որոշմամբ հաստատված կարգի պահանջներին համապատասխան ծրագրեր ներկայացնելու համար։ կազմակերպությունների կողմից Կոմիտե են ներկայացվել ՀՀ կառավարության 17.02.2011թ. թիվ 304-Ն որոշմամբ հաստատված կարգի 5-րդ կետով սահմանված ծրագրի օրինակելի ձևին համապատասխանող գործարար ծրագրերը, սակայն ««Ռյա թազա» թերթի խմբագրություն» ՍՊԸ-ի կողմից նշված որոշմամբ հաստատված կարգի 6.4-րդ կետի պահանջներին համապատասխան ներդրումային ծրագիրը չի ներկայացվել՝ ֆինանսական սղության պատճառով:
Ելնելով վերոգրյալից և առաջնորդվելով ՀՀ կառավարության 17.02.2011թ. թիվ 304-Ն որոշմամբ հաստատված կարգի 1-ին կետով սահմանված պահանջով, այն է. «Սույն կարգով կարգավորվում է Հայաստանի Հանրապետության սեփականությունը հանդիսացող անշարժ գույքի անհատույց օգտագործման տրամադրման գործընթացը, եթե Հայաստանի Հանրապետության կառավարության որոշմամբ այլ բան նախատեսված չէ:», ինչպես նաև Հայաստանի Հանրապետությունում ազգային փոքրամասնություններին ներկայացնող կազմակերպություններին համապատասխան տարածքներով ապահովելու անհրաժեշտությամբ՝ Պետական գույքի կառավարման կոմիտեն, ի կատարումն ՀՀ վարչապետի 09.03.2021թ. թիվ 02/16.3/1854-2021 հանձնարարականի, կրկին մշակել է «Հայաստանի Հանրապետության կառավարության 2013 թվականի հուլիսի 10-ի N 735-Ա որոշման մեջ փոփոխություններ կատարելու մասին» ՀՀ կառավարության որոշման նախագիծը, որի ընդունման դեպքում կազմակերպությունների հետ կնքված անհատույց օգտագործման պայմանագրերում կկատարվեն պայմանագրերի գործողության ժամկետի երկարաձգման փոփոխություններ:
«Հայաստանի Հանրապետության կառավարության 2013 թվականի հուլիսի 10-ի N 735-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ 10-Ի N 735-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ ֆինանսների նախարարություն


	03.05.2021թ.

	
	N 01/11-1/6434-2021

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2013 թվականի հուլիսի 10-ի N 735-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է ի գիտություն

	2. ՀՀ կադաստրի կոմիտե

	21.04.2021թ.

	
	N ՍԹ/2846-2021

	   Ի պատասխան Ձեր 2021 թվականի ապրիլի 21-ի N 01/11.11/2738-2021 գրության՝ հայտնում ենք, որ «Հայաստանի Հանրապետության կառավարության 2013 թվականի հուլիսի 10-ի N 735-Ա որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք:


	Ընդունվել է ի գիտություն



